
 
 
 
 

ᐋᓐᓂᐊᖃᕐᓇᙱᑦᑐᓕᕆᔨᓂᑦ ᐅᖃᐅᔾᔨᒋᐊᕈᑎ 

ᑎᖕᒥᐊᓄᑦ ᖃᓂᒪᒋᔭᐅᔪᑦ ᐃᖅᑲᐃᓯᒋᐊᕈᑎ ᐊᑐᒐᒃᓴᓪᓗ 

ᒪᐃ 30, 2022 

ᓄᓇᕘᓕᒫᒧᑦ  60 ᑎᑦᑕᑯᓗᐃᑦ 

ᐅᓪᓗᒥᒧᑦ, ᖃᐅᔨᔭᐅᓯᒪᔪᖃᖅᓯᒪᓕᖅᑐᖅ ᑎᖕᒥᐊᓄᑦ ᖃᓂᒪᒋᔭᐅᔪᓂ ᐆᒪᔪᖃᕐᕕᖕᓂ ᐊᒻᒪᓘᓐᓃᑦ 

ᓄᓇᓕᖕᒥᐅᑕᑦ ᑎᖕᒥᐊᓂ ᑕᒪᐃᓐᓂᒃ ᖁᓕᑦ ᓄᓇᓕᕐᔪᐊᓂ ᐊᕕᒃᑐᖅᓯᒪᔪᓂ, ᔫᑳᓐ 

ᓯᐊᒻᒪᒃᓯᒪᓪᓗᓂᓗ ᖃᐅᔨᔭᕐᓂ ᐊᒥᐊᓕᒐᐃᑦ ᓄᓇᖏᓐᓂ. ᐅᑭᐅᖅᑕᖅᑐᒧᙵᐅᕙᓪᓕᐊᔪᑦ 

ᐅᐱᕐᖔᒃᑯᑦ ᑎᖕᒥᐊᑦ ᓄᒃᑕᖅᐸᒃᑐᖏᓐᓂ, ᐊᒥᓱᕈᕆᐊᖅᑐᑦ ᑎᖕᒥᐊᓄᑦ ᖃᓂᒪᒋᔭᐅᔪᓂ ᖃᐅᔨᔭᕐᓂ 

ᑕᑯᔭᐅᔪᓐᓇᖅᑐᑦ ᑲᓇᑕᓕᒫᒥ.  

ᑎᖕᒥᐊᓄᑦ ᖃᓂᒪᓐᓇᐅᔪᖅ ᖁᐱᕐᕉᔪᖅ ᐊᐃᑦᑐᕐᓘᑕᐅᔪᓐᓇᖅᖢᓂ ᐊᓯᖏᓐᓄᑦ ᑎᖕᒥᐊᓄᑦ 

ᐊᒻᒪᑦᑕᐅᖅ ᓂᕿᒃᓴᕆᔭᐅᔪᓂᒃ ᐊᕿᒡᒋᐅᔭᕐᓂᒃ ᐊᒻᒪᓗᑦᑕᐅᖅ ᒪᑯᐊ ᒥᑏᑦ, ᑲᖑᐃᑦ, ᖁᒡᔪᐃᑦ, 

ᓇᐅᔭᐃᑦ, ᐃᒥᖅᑯᑕᐃᓚᐃᑦ, ᓯᒡᔭᒥᐅᑕᐃᑦ ᑎᖕᒥᐊᑦ, ᑕᑎᒡᒐᕐᔪᐊᑦ, ᐊᒻᒪᓗ ᓂᕿᑐᖅᐸᒃᑐᑦ ᑎᖕᒥᐊᑦ. 

ᓇᓗᓇᐃᕈᑕᐅᔪᓐᓇᖅᑐᑦ ᑎᖕᒥᐊᑦ ᖃᓂᒪᖕᒪᖔᑕ ᐃᒪᐃᓕᖓᓲᖑᕗᑦ ᓇᓗᖅᑯᑎᖅᑰᔨᕙᒃᖢᑎᒃ, 

ᓴᔪᒃᓱᒃᖢᑎᒃ ᐊᐅᓚᑦᑎᐊᙱᑉᐸᑕᓘᓐᓃᑦ, ᓂᐊᖁᐊᒍᑦ ᐳᓪᓕᖅᓯᒪᒃᐸᑕ, ᖁᖓᓯᐊᒍᑦ ᐊᒻᒪ 

ᐃᔨᖏᑦᑎᒍᑦ, ᐊᓇᓚᑉᐸᑕ ᑕᕝᕙᙵᑳᓪᓚᒡᓘᓐᓃᑦ ᑐᖁᖃᑦᑕᖅᐸᑕ. ᖃᔅᓯᑲᓪᓚᑦ ᑐᖁᖓᔪᑦ ᑎᖕᒥᐊᑦ 

ᐊᑕᐅᓯᕐᒦᑦᑐᑦ ᓇᓗᓇᐃᖅᓯᔾᔪᑕᐅᕗᑦ ᖃᓂᒪᔪᖃᓚᐅᕐᓂᖏᓐᓂᒃ.  

ᐊᑦᑕᕐᓇᕐᓂᖓ ᑎᖕᒥᐊᓄᑦ ᖃᓂᒪᒋᔭᐅᔪᓂ ᓱᕈᔪᖕᓇᖅᑐᖅᑖᕐᓂᖅ ᑭᒃᑯᑐᐃᓐᓇᕐᓄᑦ 

ᐊᑦᑎᒐᓱᒋᔭᐅᔪᖅ. ᖃᐅᔨᒪᓇᕈᑎᑕᖃᙱᑦᑐᖅ ᐅᖃᕆᐊᒃᓴᖅ ᑎᖕᒥᐊᓄᑦ ᖃᓂᒪᒋᔭᐅᔪᓂ 

ᓱᕈᔪᖕᓇᖅᑐᖅᑖᕐᓂᖅ ᐊᐃᑦᑐᖅᑕᐅᔪᓐᓇᕐᓂᖓᓂᒃ ᐃᓄᖕᓄᑦ ᓂᕆᓂᒃᑯᑦ ᐆᑦᑎᑦᑎᐊᖅᓯᒪᔪᓂᒃ 

ᐊᖑᑕᐅᔪᓂᒃ ᑎᖕᒥᐊᓂᒃ ᒪᓐᓂᖕᓂᒃᓗ. ᑕᒪᒃᑭᖅᑐᓄᑦ, ᐃᓄᐃᑦ ᐱᖃᖅᑐᑦ ᐱᑎᑕᐅᔪᓄᑦ ᑎᖕᒥᐊᓄᑦ 

ᖃᓂᒪᒋᔭᐅᔪᓂ ᖃᓂᒃᓴᕐᓗᑎᒃ, ᐊᒃᑐᐊᑯᑖᒃᓯᓗᑎᒃ ᓱᕈᔪᖕᓇᖅᑐᖃᖅᑐᒥ ᐆᒪᔪᒥᒃ ᑐᖁᖓᔪᒥᒃᓘᓐᓃᑦ 

ᑎᒻᒥᐊᕕᓂᕐᓂ ᓱᕈᖅᓯᒪᔪᓂᒃ ᐊᕙᑎᓂᑦ. ᐊᑦᑕᕐᓇᖅᑐᒦᓐᓇᕐᓂᖓ ᐃᓄᖕᓄᑦ ᓱᕈᔪᖕᓂᖅ ᑎᖕᒥᐊᓄᑦ 

ᖃᓂᒪᒋᔭᐅᔪᓂ ᐊᑦᑎᒃᑎᓪᓗᒍ, ᐃᓄᐃᑦ ᐅᔾᔨᖅᓱᕆᐊᓕᒃ ᑲᒪᒋᔭᖃᖅᑎᓪᓗᒋᑦ ᑎᖕᒥᐊᓂᑦ.  

ᓄᓇᕗᒻᒥᐅᒐᓴᐃᑦ ᐃᓚᐅᖃᑕᐅᕙᒃᑎᓪᓗᒋᑦ ᐅᐱᕐᖔᒃᑯᑦ ᑎᖕᒥᐊᓕᕆᓂᕐᓂ ᐱᑭᐅᑕᕐᓂᕐᓂᒃᓗ, 

ᐱᓪᓚᕆᐅᔪᖅ ᐃᓕᓪᓗᒋᑦ ᐅᔾᔨᖅᓱᑦᑎᐊᕆᐊᖃᓪᓗᐊᑕᖅᑐᓂ ᐱᓗᐊᙱᑎᒋᐊᕐᓗᒍ ᓯᐊᒻᒪᒍᓐᓇᕐᓂᖓ 

ᐋᓐᓂᐊᖅ ᐊᑦᑕᕐᓇᓗᐊᕈᓐᓃᖅᑎᓪᓗᒍᓗ ᐃᓄᖕᓄᑦ. ᖃᐅᔨᒪᔾᔪᑎᒃᓴᑦ ᐊᑐᑦᑎᐊᕋᓱᒍᑎᓄᑦ 

ᐊᑦᑕᕐᓇᓗᐊᕈᓐᓃᖅᑎᓪᓗᒍ ᐃᓄᖕᓄᑦ ᓱᕈᔪᖕᓇᕈᓐᓇᖅᑐᑦ ᐋᖅᑭᒃᑕᐅᓚᐅᖅᑐᖅ 

ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᓕᕆᕕᖕᒥ ᑲᓇᑕᒥ ᓄᓇᕗᒻᒥᓗ ᒐᕙᒪᒃᑯᓐᓂ 

ᖃᐅᔨᒋᐊᖅᑕᐅᔪᓐᓇᖅᑐᕐᓗ ᐅᕙᓂ: https://www.gov.nu.ca/iu/page/kanatami-tingmiat-

qanimannarutiqaqtut. 

https://www.gov.nu.ca/iu/page/kanatami-tingmiat-qanimannarutiqaqtut
https://www.gov.nu.ca/iu/page/kanatami-tingmiat-qanimannarutiqaqtut


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

ᐅᔾᔨᕈᓱᒃᑯᕕᑦ ᖃᓄᑐᐃᓐᓇᖅ ᑲᖐᓇᖅᑐᓂᒃ ᑐᖁᖓᔪᓂᒃ ᖃᓂᒪᔪᓂᒡᓘᓐᓃᑦ ᑎᖕᒥᐊᓂᒃ, 

ᑐᓴᖅᑎᑦᑎᖃᑦᑕᖁᔭᐅᕗᓯ ᐆᒪᔪᕐᓂᐊᖅᑎᔅᓯᓐᓄᑦ. ᑎᖕᒥᐊᒥᒃ ᑲᒪᒋᔭᖄᓪᓚᓚᐅᖅᑎᓪᓗᑎᑦ 

ᖃᓂᒻᒪᒃᑐᐊᓘᒍᕕᑦ, ᐋᓐᓂᐊᕕᔅᓯᓐᓄᑦ ᖃᐅᔨᒋᐊᖃᑦᑕᖁᔭᐅᕗᓯ. ᑐᑭᓯᒋᐊᒃᑲᓐᓂᕈᒪᒍᔅᓯ, 

ᖃᐅᔨᒋᐊᖃᑦᑕᖁᔭᐅᕗᓯ ᑲᓇᑕᒥ ᒐᕙᒪᒃᑯᑦ ᐃᑭᐊᖅᑭᕕᖓᓐᓄᑦ ᐅᕗᖓ. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᑯᕆᔅ ᐴᒡᓕᐊ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5949 

cpuglia@gov.nu.ca 

https://gov.nu.ca/iu/avatilirijikkut/information/qaujigiarvitsaq
https://gov.nu.ca/environment/information/contact-us
mailto:dsommerville1@gov.nu.ca

